
ᐊᐅᓚᑦᑎᔨᓄᑦ  ᑐᕌᖓᔪᑦ  ᓇᐃᓈᖅᑕᐅᓯᒪᓪᓗᑎᒃ  ᐅᓂᒃᑳᑦ 
ᓇᓂᓯᕕᖕᒥ ᐅᓇᑕᖅᑐᒃᓴᐃᑦ ᐅᒥᐊᕐᔪᐊᖏᓐᓄᑦ ᑐᓚᒃᑕᕐᕕᒃᓴᖅ 
ᓴᓇᔭᐅᓂᖓ 

 

2007-ᖑᑎᓪᓗᒍ, ᑲᓇᑕᐅᑉ ᓯᕗᓕᐅᖅᑎᖓᑦ ᑐᓴᒐᒃᓴᓕᐅᓚᐅᖅᓯᒪᔪᖅ ᐊᒥᓱᕆᐊᖅᑕᐅᒃᑲᓐᓂᖁᓪᓗᓂᒋᑦ 
ᑲᓇᑕᒥ ᐅᓇᑕᖅᑐᒃᓴᐃᑦ ᐱᑕᖃᕐᓂᖏᑦ ᐅᑭᐅᖅᑕᖅᑐᒥ ᑕᕆᐅᕐᒥ ᐃᒪᕐᓂ, ᐃᓕᑕᕆᐅᓯᒪᓗᑎᒃ ᐊᒻᒪᓗ 
ᐊᑐᓕᖅᑎᑦᑎᔨᐅᓗᑎᒃ ᑲᓇᑕᒧᑦ ᓄᓇᖁᑎᒋᔭᐅᓂᖏᓐᓂᒃ. ᑕᒪᓐᓇ ᐊᖑᒪᒋᐊᖅᓱᒍ ᐱᔭᒃᓴᓕᐊᕆᓚᐅᖅᑕᖓ, 
ᐃᖃᓇᐃᔭᕐᕕᖓᑦ ᑲᓇᑕᒥ ᓴᐳᓐᓂᐊᖅᐅᓂᕐᒧᑦ ᐱᒋᐊᖅᑎᑦᑎᓯᓕᖅᐳᑦ ᐅᑭᐅᖅᑕᖅᑐᒥ/ᑕᕆᐅᖑᓂᕐᒥ 
ᓇᐅᑦᑎᖅᑐᐃᔨᐅᓂᐊᖅᑐᓂᒃ ᐅᒥᐊᕐᔪᐊᓂᒃ ᐱᒋᐊᖅᑎᑕᐅᓂᐊᓕᖅᑐᓂᒃ. ᐃᑲᔪᖅᓱᖅᑕᐅᓐᓂᖏᑦ ᑕᐃᒃᑯᐊ 
ᓇᐅᑦᑎᖅᑐᐃᔨᒃᓴᐃᑦ ᐱᓕᕆᐊᖑᓂᖏᓐᓂ, ᓇᓂᓯᕕᖕᒥ ᐅᒥᐊᕐᔪᐊᕐᓄᑦ ᑐᓚᒃᑕᕐᕕᒃᓴᖅ ᓴᓇᔭᐅᓕᕐᒪᑦ 
ᐃᑲᔪᖅᓲᑕᐅᓂᕐᒧᑦ ᐅᒥᐊᖅᑐᕐᕕᐅᔪᓐᓇᖃᑦᑕᕐᓂᖏᑦ ᐅᑭᐅᖅᑕᖅᑐᒥ ᑕᕆᐅᑦ ᐅᒥᐊᖅᑐᕐᕕᐅᔪᓐᓇᕐᓂᕐᒥ. 
ᐅᓇᑕᖅᑐᒃᓴᓄᑦ ᑐᓚᒃᑕᕐᕕᒃᓴᖅ ᐃᓚᖃᖅᐳᑦ ᐃᑎᔪᒥᒃ ᑐᓚᒃᓯᒪᕕᒃᓴᓂᒃ ᐊᒻᒪᓗ ᐅᖅᓴᒃᑕᐅᕝᕕᒃᓴᓂᒃ 
ᐅᓇᑕᖅᑐᓴᒃᐃᑦ ᐅᒥᐊᕐᔪᐊᖏᓐᓄᑦ, ᑯᐃᓐᓗ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ 
ᒐᕙᒪᒃᑯᑦ ᐅᒥᐊᕐᔪᐊᕆᕙᒃᑕᖏᓐᓂᒃ ᐃᑳᕈᓐᓇᖃᑕᕐᓂᐊᖅᑐᓂᒃ ᐅᑭᐅᖅᑕᖅᑑᓂᐅᔫᑉ ᑕᕆᐅᕋᓗᐊᒍᕐᓗᑎᒃ 
ᓄᓇᕐᔫᑉ ᐊᑭᐊᓄᑦ ᐃᑳᕆᐊᖅᑐᕐᕕᐅᔪᓐᓇᕐᓂᖓᒍᑦ. 

 
ᓴᓇᔭᐅᓂᖓ ᓇᓂᓯᕕᖕᒥᒃ ᑐᓚᒃᑕᕐᕕᒃᓴᖅ ᐅᒥᐊᕐᔪᐊᑦ ᐅᒥᖁᑎᖏᓐᓄᑦ, ᐃᑎᔪᒥᒃ 
ᑭᓴᖅᓯᒪᕝᕕᐅᔪᓐᓇᖃᑕᕐᓂᐊᖅᑐᖅ ᐊᒻᒪᓗ ᐅᖅᓴᖅᑕᐅᕝᕕᐅᔪᓐᓇᕐᓂᐊᖅᑐᖅ ᓴᓇᔭᐅᒋᐊᕐᓂᐊᖅᑐᖅ  
ᔪᓚᐃᒥᓗᓐᓃᑦ ᐋᒐᓯᒥᓗᓐᓃᑦ 2014-ᒥ, ᓴᓇᔭᐅᓂᖓᓄᑦ ᑳᓐᑐᓛᒃᑖᖅᑎᑕᐅᔪᖃᕐᓂᐊᕐᒪᑦ 
ᑕᐃᔅᓱᒪᓂᐅᓂᐊᖅᑐᖅ. ᐊᖏᔫᑎᐅᓂᖅᓴᐃᑦ ᐱᓕᕆᐊᒃᓴᖏᑦ ᓴᓇᔭᐅᓂᖏᓐᓄᑦ ᑲᔪᓯᒋᐊᕐᓂᐊᖅᑐᑦ 2015- 
2019, ᐱᔮᕆᖅᑕᐅᕝᕕᒃᓴᖃᖅᓱᑎᒃ ᐊᒻᒪᓗ ᐱᖁᑎᖏᑦ ᓅᑕᐅᔭᕆᐊᖃᖅᓱᑎᒃ ᑕᐅᕙᖓᑦ 
ᑳᓐᑐᓛᒃᑖᖅᑎᑕᐅᓂᐊᖅᑐᒧᑦ 2020-ᖑᓕᖅᐸᑦ. 

 

ᑐᓚᒃᑕᕐᕕᒃ 
ᒫᓐᓇ ᑕᐅᕙᓃᑦᑐᖅ ᑐᓚᒃᑕᕐᕕᐅᔪᖅ ᐊᑐᖅᑕᐅᑲᓐᓂᑐᐃᓐᓇᕐᓂᐊᖅᑐᖅ, ᑕᐃᒪᓐᓇᐃᓕᖓᓗᓂ, 
ᐱᒻᒪᕆᐅᑎᐅᖏᑦᑐᓂᒃ ᐱᐅᓯᒋᐊᖅᑕᐅᔪᓐᓇᕐᓂᐊᕐᒪᑦ ᐋᕿᐅᒪᑦᑎᐊᕆᐊᖃᕐᓂᕐᒧᑦ ᐅᕝᕙᓗᓐᓃᑦ 
ᐱᐅᓯᒋᐊᖅᑕᐅᓂᖏᓐᓄᑦ ᐊᐅᓚᑕᐅᔪᓐᓇᕐᓂᖏᑦ. ᑕᐃᒪᐃᓂᖏᓐᓄᑦ, ᐱᓕᕆᐊᒃᓴᖃᓗᐊᕐᓂᐊᖏᑦᑐᑦ 
ᑕᒪᒃᑯᓂᖓ ᐃᒪᕐᒦᓐᓂᖏᓐᓂᒃ, ᐊᒻᒪᓗ ᖃᓗᕋᐃᔭᕆᐊᖃᕐᓂᐊᖏᑎᑐᑦ ᐅᕝᕙᓗᓐᓃᑦ 
ᓯᐅᕋᖅᑕᐃᔭᕆᐊᖃᔮᖏᑦᑐᑦ. ᓄᑖᕈᕆᐊᖅᑕᐅᓂᐊᖅᑐᑦ ᓲᕐᓗ ᓱᕈᖅᐸᓪᓕᐊᒌᒃᑯᑎᒃᓴᖏᓐᓄᑦ 
ᓴᐳᓐᓂᐊᖅᑕᐅᔾᔪᑎᒃᓴᖏᑦ ᐊᒻᒪ ᒪᓕᒐᕐᓂᒃ ᒪᓕᒃᓯᒪᑦᑎᐊᕆᐊᖃᕐᓂᖏᑦ ᑐᓚᒃᑕᕐᕕᖕᓂ ᐱᖁᑏᑦ ᓱᕐᓗ 
ᐲᔭᖅᑕᐅᔪᓐᓇᕐᓂᖏᑦ ᐳᑦᑕᖁᑎᓖᑦ ᐊᐳᕇᒃᑯᑏᑦ, ᕿᓚᖅᑐᖅᑕᐅᓯᒪᕖᑦ, ᖃᐅᒪᒃᓴᖏᑦ, ᒪᔪᕋᐅᑎᖏᑦ, 
ᐊᕙᓗᒃᓴᖏᑦ, ᐊᑦᑕᕐᓇᖅᑐᑏᒃᓴᖏᑦ ᐱᖁᑏᑦ, ᐳᑦᑕᖁᑎᑦ ᓯᒥᒃᓯᒪᒋᐊᕈᑏᑦ ᑯᕕᓯᔪᖃᕋᔭᖅᐸᑦ, 
ᐊᐅᓪᓚᖁᑎᖃᕐᕖᑦ/ᓴᐃᒻᒪᑎᓂᒃ, ᐊᓂᕆᔪᖅᓯᐅᑏᑦ ᐊᓄᕆᔾᔪᑏᑦ ᐊᓯᖏᓪᓗ ᐱᑕᖃᕆᐊᓖᑦ ᓇᓗᓇᐃᒃᑯᑕᐃᑦ 
ᒪᓕᒋᐊᖃᕐᓂᕐᒧᑦ ᒪᓕᖓᕐᓂᒃ ᐊᒻᒪᓗ ᓴᐳᓐᓂᐊᖅᑎᐅᓂᕐᒧᑦ ᐃᖃᓇᐃᔭᕐᕕᖓᓐᓄᑦ ᒪᓕᒐᕆᔭᐅᑎᑕᐅᔪᓂᒃ. 

 
ᐊᓯᔭᐅᓂᐊᖅᑐᓂᒃ ᐃᓕᐅᖃᐃᕖᑦ ᐊᒻᒪᓗ ᐱᖁᑎᖃᕐᕕᐅᓂᖏᑦ 
ᐊᖏᓂᖃᖅᑐᒥᒃ ᖃᓂᒋᔭᖏᓐᓂᒃ 8,000-ᓂᒃ ᒦᑕᓕᖕᓂᒃ ᑭᑉᐸᕆᒃᑐᓂᒃ ᑕᐅᕙᓂ ᓂᒋᖅᐸᓯᐊᓂᒃ 
ᐃᓂᒃᓴᖃᖅᑎᑕᐅᓂᐊᖅᐳᑦ ᑐᓚᒃᑕᕐᕕᖓᓂᒃ ᑕᐃᒃᑯᐊ ᓇᓗᓇᐃᒃᑯᑦᑎᖅᑕᐅᓯᒪᓂᐊᖅᑐᑦ ᐊᕕᒃᑐᖅᓯᒪᕕᓐᖏᑦ 
ᐊᒻᒪᓗ ᓄᓇᓕᖕᓂ ᓯᑎᔪᑦ ᓴᓇᔭᐅᔪᒃᓴᐃᑦ ᐱᖁᑎᖃᕐᕕᖏᑦ, ᐋᖀᐅᒪᔭᐅᓂᐊᕐᒪᑕ ᐃᓂᒃᓴᖃᖁᓪᓗᒋᑦ 
ᐅᓯᓕᖅᑐᖅᑕᐅᓂᐊᖅᑐᓂᒃ ᑐᖅᑯᖅᓯᓯᒪᕕᒃᓴᐃᑦ ᐊᒻᒪᓗ ᐱᖁᑎᕐᕕᒃᓴᓗᐃᑦ. ᐊᒻᒪᑕᐅᖅ, 



ᐅᐸᒃᑕᐃᑐᐃᓐᓇᕈᓇᔾᔭᖏᑦᑐᓂᒃ ᐃᓂᒃᓴᓂᒃᓯᒪᓂᐊᕐᒥᔪᑦ ᐊᕙᓗᖃᖅᑐᓂᒃ ᐊᖏᔫᑎᓂᒃ ᐊᒥᓱᓂᒃ ᑯᕕᔪᓂᒃ 
ᑐᖁᖅᓯᓯᒪᕕᐅᓂᐊᖅᑐᓂᒃ. 

 
ᐊᖏᔫᑎᓂᒃ ᐊᒥᓱᓂᒃ ᑯᕕᔪᓂᒃ ᑐᖁᖅᓯᓯᒪᕕᐅᓂᐊᖅᑐᓂᒃ 

 
ᓄᓇᓕᕆᔨᐅᓂᕋᖅᑐᑦ  ᐱᓕᕆᔨᖏᑦ   Earthworks-ᑯᑦ   ᓴᓇᔭᕆᐊᖃᕐᓂᐊᖅᑐᑦ   ᐊᖏᔫᑎᓄᑦ   ᐊᒥᓲᔪᓄᑦ 
ᑯᕕᔪᓂᒃ ᑐᖁᖅᓯᒪᔭᕆᐊᖃᖅᑐᓂᒃ ᑐᖅᑯᖅᓯᓯᒪᕕᒃᓴᓂᒃ, ᐅᓇᑕᖅᑐᒃᓴᐃᑦ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᐃᑦ 
ᐅᖅᓱᐊᓗᖃᐅᑎᒃᓴᖏᓐᓄᑦ ᐊᒻᒪᓗ ᑏᓱᒥᒃ ᐅᖅᓱᐊᓗᖕᓂᒃ ᐊᑐᕆᐊᖃᕐᓂᐊᖅᑕᖏᓐᓄᑦ ᑐᖁᖅᓯᓯᒪᕕᖕᓂᒃ 
ᖃᑦᑕᐅᔭᕐᔪᐊᕐᓂᒃ, ᑕᐃᒃᑯᓂᖓᓗ ᐅᖅᓱᐊᓗᓕᖕᓂᒃ (ᐅᖅᓱᓗᐃᑦ, ᐅᖅᓯᖅᑎᕈᑏᑦ ᐊᒻᒪᓗ ᐅᖅᓴᒐᒃᓴᐃᑦ ᒪᑭᔪᑦ) 
ᑐᖁᖅᑕᐅᓯᒪᕕᒃᓴᖏᓐᓂᒃ, ᐆᒻᒪᖁᓯᐅᕐᕕᒃᓴᓂᒃ ᐊᒻᒪᓗ ᐆᒻᒪᖁᑎᓕᕆᕕᒃᓴᖓᓂᒃ ᐃᒡᓗᒃᓴᖓᓂᒃ, ᑕᒪᐃᓐᓂᒃ 
ᐱᓕᕆᕝᕕᐅᓂᐊᖅᑐᓂᒃ ᓴᓇᕕᖕᒥ ᐃᒡᓗᕋᓛᕐᒥᒃ ᐊᒻᒪ ᒪᑐᔭᐅᔪᓐᓇᕈᑎᓂᒃ  ᐅᒃᑯᐊᓕᖕᓂᒃ   
ᑮᒃᓯᒪᔪᓐᓇᕐᓂᐊᖅᑐᓂᒃ ᐊᒻᒪᒃᑕᐅᔪᓐᓇᖅᑐᓂᒃ. ᐃᓕᓯᓯᒪᕖᒃᓴᐃᑦ  ᓄᓇᐃᑦ  ᓴᓇᔭᐅᓯᒪᓂᐊᖅᑐᑦ  ᐊᕙᓗᐊᒍᑦ  
ᑖᒃᑯᐊ  ᖃᑦᑕᐅᔭᕐᔪᐊᑦ  ᐊᑐᓂ  ᐊᒻᒪᓗ  ᐅᖅᓱᐊᓗᖃᐅᑎᒐᓚᖕᓂᒃ  ᑐᖁᖅᓯᓯᒪᕕᐅᓂᐊᖅᑐᒥᒃ.  ᐊᑐᓂ  
ᐅᒥᐊᕐᔪᐊᑦ ᐅᖅᓱᐊᓗᖃᑕᐅᖏᑦ ᖃᑦᑕᐅᔭᕐᔪᐊᑦ ᐃᖕᒥᒎᕐᓂᐊᖅᑐᓂᒃ ᐊᕙᓗᖃᕐᓂᐊᖅᑐᑦ ᑕᐃᒃᑯᐊᓗ ᑏᓱᒥᒃ 
ᐅᖅᓱᐊᓗᐃᑦ  ᖃᑦᑕᐅᔭᕐᔪᐊᑦ  ᐃᓂᖃᕐᓂᐊᖅᑐᑦ  ᑕᐃᒃᑲᓇᓂᑦᓴᐃᓐᓇᖅ   ᓴᕕᕋᔮᓗᖕᒥᒃ   ᐊᕙᓗᓕᖕᒥᒃ 
ᐃᓗᑐᓂᕐᒥᒃ. ᑕᐃᒃᑯᐊ ᐅᑭᐅᖅᑕᖅᑐᓃᒧᑦ ᓴᓇᕙᐅᓯᒪᔪᑦ ᐊᓄᕌᒃᓴᔭᒃᓴᔭᐃᑦ ᐃᓗᐹᕈᑕᐅᓂᐊᖅᑐᑦ ᐃᓗᐊᒍᑦ 
ᐊᕙᓗᓕᖕᒦᑦᑐᑦ ᐊᒻᒪᓗ ᐃᓗᑐᓂᕐᒦᓐᓂᐊᖅᑐᓄᑦ ᓴᐅᔭᐅᓯᒪᓂᐊᖅᓱᑎᒡᓗ ᑐᐊᐸᒧᑦ. 
ᐊᕙᓗᓕᖅᑐᖅᑕᐅᓯᒪᓂᐊᖅᑐᑦ 3 ᐱᖓᓱᓂᒃ ᒥᑕᓕᖕᓂᒃ ᐳᖅᑐᓂᖃᕐᓂᐊᖅᑐᒥᒃ ᐃᓴᖅᓴᖅᑕᐅᒋᒃᑯᑎᒃᓴᒥᒃ 
ᐊᕙᓗᓕᒫᒐᒍᑦ  ᐅᖁᒪᐃᑦᑐᑦ  ᐊᖏᔪᑏᑦ  ᐊᒥᓱᓪᓗ  ᑯᕕᔪᓂᒃ  ᑐᖅᑯᖅᓯᓯᒪᕝᕕᐅᓂᐊᖅᑐᒥᒃ   (ᑕᒫᓂ   
ᖃᓂᒋᔭᖏᓐᓂᒃ 800 ᒥᑕᖃᕐᓂᐊᕋᓱᖏᔭᖅ ᑭᑉᐸᕆᒃᑐᒥᒃ). 

 
ᓱᓪᓗᓕᖕᓂᒃ ᓴᓇᓂᐊᕐᒥᔪᑦ  ᐅᓇᑕᖅᑐᒃᓴᐃᑦ    ᐅᒥᐊᕐᔪᐊᖏᓐᓄᑦ ᐅᖅᓴᒃᑕᐅᕕᒃᓴᖓᓄᑦ ᑐᓚᒃᑕᕐᕕᖕᒥᒃ 
ᑐᓚᒃᑕᕐᕕᖕᒧᓪᓗ ᐊᒻᒪᓗ ᐅᖁᒪᐃᑦᑐᓂᒃ ᐊᖏᔫᑎᓂᒃ ᑯᕕᔪᓂᒃ  ᑐᖁᖅᓯᓯᒪᕕᐅᓂᐊᖅᑐᒥᒃ, ᐊᒻᒪᓗ 
ᓅᑕᐅᔪᓐᓇᕐᓂᐊᕐᒪᑕ ᑏᓱᒥᒃ  ᐅᖅᓱᐊᓘᓖᑦ   ᑐᓚᒃᑕᕐᕕᖕᒥ  ᑕᐃᑯᓂᖓ ᑯᕕᔪᓂᒃ  ᑐᖅᑯᖅᓯᓯᒪᕝᕕᖕᒧᑦ. 
ᖁᐊᖅᑎᑕᐅᓯᒪᔪᒃᓴᐃᑦ  (ᕿᑯᐃᑦ) ᑐᖓᕕᒃᓴᖏᑦ ᓱᓪᓗᓖᑦ   ᐃᓕᐅᖃᖅᑕᐅᓂᐊᖅᑐᑦ  ᓯᖃᓕᑎᖅᓯᒪᔪᓂᒃ 
ᓴᓇᔭᐅᔪᒃᓴᓂᒃ ᓯᐅᕋᕐᓂᒃ ᒫᓕᒐᕐᓂᒃ ᒪᓕᒃᑐᓂᒃ ᓯᖃᓕᑎᖅᑕᐅᓯᒪᓂᖏᑦ. ᓱᓪᓗᓖᑦ ᓂᐱᑎᖅᑕᐅᓯᒪᓂᐊᖅᑐᑦ 
ᓴᕕᖏᑦ, ᓯᓚᓚᓕᐅᖅᑕᐅᓂᐊᕐᒥᔪᑦ ᖄᖓᒍᑦ ᐊᒻᒪᓗ ᐃᓕᐅᖃᖅᑕᐅᓗᑎᒃ ᑕᒪᒃᑯᓄᖓ ᑐᖑᕕᐅᓂᐊᖅᑐᓄᑦ. 
ᐱᔭᕇᖅᑕᐅᒋᐊᓚᐅᖏᓐᓂᖏᓐᓂ,   ᖃᐅᔨᓴᖅᑕᐅᔭᕆᐊᖃᖅᑐᑦ  ᑯᕕᔪᖃᖏᓐᓂᖏᓐᓂᒃ 
ᐳᓪᓚᒃᓯᒪᔪᖃᖏᒻᒪᖔᓪᓗ ᓱᓪᓗᓕᖕᑦ ᐊᒻᒪᓗ ᐅᖅᓱᐊᓗᖃᕐᕕᖕᓂ ᖃᑦᑕᐅᔭᕐᔪᐊᕐᓂᒃ. ᑕᒪᕐᒥᒃ ᓱᓪᓗᓖᓪᓗ 
ᐅᖅᓱᐊᓗᖃᐅᑏᓪᓗ ᖃᑦᑕᐅᔭᕐᔪᐊᖏᑦ ᓄᓇᒨᑦ ᐊᑕᑕᖅᓯᒪᔾᔪᑎᖃᕐᓂᐊᕐᒥᔪᑦ ᑐᖑᕕᖃᑦᑎᐊᕐᓗᑎᒃ. 

 

 
ᐃᒡᓗᖁᑎᒃᓴᐃᑦ 
ᐅᖂᓴᐅᑎᖃᖏᓗᓂ ᑕᒪᐃᓐᓂᒃ ᓴᓇᕕᒃᓴᖅ ᐃᒡᓗᕐᔪᐊᖅ ᐃᓚᖃᕐᓂᐊᖅᑐᖅ ᕿᔪᖕᒥᒃ ᓴᓇᔭᐅᓯᒪᓗᓂ 
ᓇᑉᐸᖅᑎᖅᑕᐅᓯᒪᓗᓂ ᐃᒡᓗᖁᑎᖓᑦ, ᓴᕕᕋᔭᖕᓂᒃ ᐊᕙᓗᖃᕐᓗᓂ ᐃᓗᐊᒍᑦ ᕿᑯᒃᑎᖅᑕᐅᓯᒪᔪᒥᒃ 
ᑐᖓᕕᖃᓗᕐᓂ ᑕᐅᕙᓃᓐᓂᐊᖅᑐᖅ ᑯᕕᔪᓂᒃ ᐅᖅᓱᐊᓗᖃᐅᑎᐊᓗᖕᓂᒡᓗ ᑐᖅᑯᖅᑕᐅᓯᒪᓂᐅᔫᑉ ᓄᓇᖓᓂ 
ᐊᕙᓗᔭᐅᓯᒪᓂᕐᒥ. ᓴᕕᔭᖕᒥᒃ ᓴᓇᓯᒪᓂᐊᖅᑐᖅ ᐊᕙᓗᒃᓴᖓ ᓴᓇᔭᐅᓯᒪᕙᒌᕐᓂᐊᖅᑐᖅ ᖃᓗᓈᓂᒃ ᑲᓇᑕᒥ 
ᐊᐅᓪᓚᖅᑎᑕᐅᓗᓂᓗ ᑕᒃᐸᐅᖓ ᐋᖀᒃᓱᒐᕆᔭᐅᓗᓂ ᐃᓕᐅᖃᖅᑕᐅᓂᐊᕐᒪᑕ. ᑕᒪᐃᓐᓂᒃ ᐱᓕᕈᕕᒃᓴᖓᑦ 
ᐃᒡᓗᒃᓴᖅ ᐊᑐᖅᑕᐅᓂᐊᖅᑐᖅ ᐅᖁᒪᐃᑦᑑᑎᐅᖏᑦᑐᓂᒃ ᓴᓇᖃᑕᕐᓂᕐᒧᑦ ᐊᒻᒪᓗ ᑐᖁᖅᓯᓯᒪᕕᐅᖃᑕᕐᓂᕐᒧᑦ. 
ᑐᓚᒃᑕᕐᕕᖕᒥᒃ ᐊᐅᓚᑦᑎᕕᒃᓴᐅᑉ ᐅᖁᐊᖓ ᐃᒡᓗᖄᓛᖅ ᑕᐅᕙᓃᓐᓂᐊᖅᑐᖅ ᑐᓚᒃᑕᕐᕕᖕᒥ, 
ᓴᓇᓯᒪᓂᐊᖅᑐᖅ ᓯᐊᕐᕈᔮᕈᓐᓇᕐᓂᐊᖅᑐᒥᒃ ᑐᖓᕕᖃᕐᓗᑎᒃ ᕿᕐᒥᕐᕈᐊᕐᕕᐅᔪᓐᓇᕐᓂᐊᖅᑐᓂᒃ ᐃᒐᓛᖃᕐᓗᓂ 
ᐱᖓᓱᓂᒃ ᓴᓂᕋᖏᓐᓂᒃ. ᐱᒻᒪᕆᐅᑎᐅᖏᑦᑐᓂᒃ ᓴᓇᔭᐅᒋᐊᒃᑲᓐᓂᕐᓂᐊᖅᑐᑦ ᑕᐃᒃᑯᐊ ᐱᖓᓱᑦ ᒫᓐᓇᐅᔪᖅ 



ᑕᐅᕙᓃᓕᐊᓂᒃᑐᑦ ᐃᒡᓗᖄᓚᑦ ᓅᑖᐅᑭᑕᒍᓐᓇᖃᑦᑕᖅᑐᑦ. ᒪᕐᕉᒃ ᑲᓕᑕᐅᔪᓐᓇᖅᑑᒃ ᐃᒡᓗᖄᓛᒃ 
ᐊᑐᖅᑕᐅᓂᐊᖅᑑᒃ ᐃᑲᔪᖅᓱᐃᓂᕐᒧᑦ ᑕᐅᕙᓃ ᓄᓇᒥ ᐃᖃᓇᐃᔭᖅᑎᒃᓴᓄᑦ ᐅᖅᓴᖅᓴᖅᑕᐅᔪᖃᕐᓂᖏᓐᓄᑦ 
ᐊᒻᒪᓗ ᐱᖓᔪᖓᑦ ᐃᒡᓗᕋᓛᖅ ᑲᓕᑕᐅᔪᓐᓇᖅᑐᖅ ᐆᒻᒪᖁᓯᕆᕕᒃᓴᐅᓂᐊᖅᓱᓂ. 

 
ᖁᓚᒎᓖᑦ ᒥᑦᑕᖅᑐᕐᕕᖓ 
ᖁᓚᒍᓕᖕᓄᑦ ᒥᑦᑕᕐᑐᖅᕐᕕᒃ ᐃᓚᖃᕐᓂᐊᑐᖅ ᐊᖏᔫᒥᒃ ᓵᑐᔮᒥᒃ ᒪᓂᖃᖅᒥᒃ ᓄᓇᒥᒃ, ᓱᓇᑕᖃᕐᓂᐊᖏᑦᑐᓂᒃ 
ᐊᒡᕕᐅᖁᑕᐅᔪᓐᓇᖅᑐᓂᒃ, ᑕᐅᓂ ᐅᐊᖕᓇᖅᐸᓯᐊᓂᒃ ᐃᓱᐊᓂ ᒫᓐᓇᐅᔪᖅ ᕿᑯᒃᑎᖅᑕᐅᓯᒪᔫᑉ 
(ᖁᐊᖅᑎᑕᐅᓯᒪᔫᑉ) ᑐᖓᕕᖓᓂ. ᐅᖅᓴᒃᑕᐅᔪᓐᓇᖃᑕᕐᓂᐊᖅᑐᑦ ᐊᑐᖅᑕᐅᓗᑎᒃ ᓅᑕᐅᔪᓐᓇᖅᑐᑦ ᐊᒡᒐᒃᑯᑦ 
ᒥᓪᓗᐊᕈᑏᑦ. 

 
ᐆᒻᒪᖁᓯᐅᕐᕖᑦ 
ᐆᒻᒪᖁᓯᐅᕐᕕᒃᑕᖃᕆᐊᖃᕐᓂᐊᖅᑐᖅ ᐅᖅᓱᐊᓗᖕᒥᒃ ᒥᓪᓗᐊᕈᓐᓇᕐᓂᕐᒧᑦ, ᐊᒥᓱᓄᓪᓗ 
ᐊᔾᔨᒌᖏᑦᑑᑎᐅᓂᐊᖅᑐᓄᑦ ᐅᖂᓴᐅᑎᓄᑦ, ᐊᐅᓚᐅᑎᖃᕐᓂᐊᖅᑐᓄᑦ ᐊᐅᓚᕈᑎᓂᒃ ᐱᖁᑎᓂᒃ, ᑕᒪᐃᓐᓂᒃ 
ᓴᓇᔭᐅᕕᖕᒥ ᐃᒡᓗᖁᑎᖓᓄᑦ, ᑐᓚᒃᑕᕐᕕᖕᒥᒃ ᐅᖁᐊᕐᒥᒃ ᐃᒡᓗᕋᓛᕐᒥᒃ, ᑲᓕᑕᐅᔪᓐᓇᖅᑐᓂᒃ ᐃᒡᓗᕋᓛᓂᒃ 
ᐊᒻᒪᓗ ᑕᐅᕙᓂ ᖃᐅᒪᖃᕆᐊᖃᕐᓂᖏᓐᓄᑦ ᐅᖅᓱᐊᓗᓕᕆᓂᕐᒧᑦ ᐊᐅᓚᑦᑎᓂᖏᓐᓄᑦ. ᒪᕐᕈᖕᒥᒃ ᐃᖕᒥᓂᒃ 
ᐊᐅᓚᑦᑐᓐᓇᖅᑑᖕᓂᒃ ᐊᑐᖏᑑᖕᓂᒃ ᐆᒻᒪᖁᓯᐅᕈᑎᒃᓴᓂᒃ ᐊᐅᓚᑦᑎᕕᖃᕐᓂᐊᖅᑐᑦ ᑐᖓᕕᐅᓂᐊᕐᒪᑕ 
ᐆᒻᒪᕈᑎᒃᓴᐃᑦ ᐃᓂᒋᓂᐊᖅᑕᖓᓂᒃ ᑕᐅᕙᓂ ᐊᕙᓗᔭᐅᓯᒪᓂᐊᖅᑐᒥᒃ ᐃᓵᖅᑕᐅᑕᐃᓕᒪᓂᕐᒥᒃ ᓄᓇᒥᒃ 
ᑐᖅᖁᖅᑕᐅᓯᒪᕕᖕᒥᒃ ᑯᕕᔪᓂᒃ. ᐆᒻᒪᖁᓯᐅᕐᕖᑦ ᐊᐅᓚᑕᐅᓕᕐᓂᐊᖅᑐᑦ ᑭᓯᐊᓂ ᑕᐅᕙᓂ ᐃᓄᖃᓕᕌᖓᑦ. 

 
ᖃᐅᒪᐃᑦ 
ᖃᐅᒪᖃᕐᓂᐊᖅᑐᑦ ᑕᐅᕙᓂ ᖁᒻᒧᒃᓯᒪᓂᐊᖅᑐᑦ 10 – 15-ᓂᒃ ᒦᑕᓂᒃ ᖁᓚᓃᓐᓂᐊᖅᑐᓂᒃ ᓇᐸᔪᕐᓂ 
ᑐᓚᒃᑕᕐᕕᖕᒥ ᐊᒻᒪᓗ ᐅᖅᓱᐊᓗᖃᐅᑎᖏᓐᓂᒃ ᑯᕕᔪᓂᒃ ᑐᖁᖅᓯᓯᒪᕕᖕᒥ. ᖃᐅᒪᖃᔾᔭᖏᑦᑐᑦ 
ᐊᖁᑎᖏᓐᓂ/ᐊᑐᕆᐊᖏᓐᓂ. 

 

ᐅᑭᐅᖅᑕᖅᑐᒥ ᑕᕆᐅᕐᒥ ᓇᐅᑦᑎᖅᑐᐃᔨᒃᓴᐃᑦ ᐅᒥᐊᕐᔪᐊᑦ ᐊᐅᓚᑕᐅᓂᖏᑦ 
ᖃᓄᓚᕆᒃ ᐊᐅᓚᑕᐅᓂᐊᕐᒪᖔᑕ ᐅᒥᐊᕐᔪᐊᑦ ᓱᓕ ᖃᐅᔨᒪᔭᐅᖏᒻᒪᑕ ᒫᓐᓇᐅᔪᖅ  ᐱᔾᔪᑕᐅᓗᑎᒃ 
ᓯᕗᓪᓕᖅᐹᖅ ᐅᒥᐊᕐᔪᐊᖅ ᑲᔪᓯᒋᐊᕈᓐᓇᔾᔭᖏᒪᑦ  ᑭᓯᐊᓂ  ᐅᒥᐊᕐᔪᐊᕐᓇᖅᓯᑎᓪᓗᒍ  2020-ᓂ. 
ᑐᖓᕕᐅᓪᓗᑎᒃ ᒫᓐᓇᐅᔪᖅ ᐸᕐᓇᐆᑎᒃ, ᒪᕐᕉᒃ ᐅᒥᐊᕐᔪᐊᒃ ᐊᐅᓚᑕᐅᒋᐊᕈᒫᖅᑑᒃ ᐅᑭᐅᒻᑕᒻᑐᓂ 
ᐅᒥᐊᖅᑐᕐᓇᐅᓕᖅᑎᓪᓗᒍ (ᑕᒫᓂ ᔪᓚᐃ ᐱᒋᐊᓕᓵᕐᓂᖓᓂ ᑎᑭᓪᓗᒍ ᐊᒃᑑᐱᕆ ᐱᒋᐊᓕᓵᕐᓂᖓᓄᑦ). 
ᐊᐅᓚᑕᐅᓂᖏᓐᓂᒃ, ᑲᓇᑕᒥ ᐅᒥᐊᕐᔪᐊᑯᑦ ᐅᓇᑕᖅᑐᒃᓴᐃᑦ, ᐊᑐᕐᓗᑎᒃ ᒫᓐᓇᐅᔪᖅ ᐱᐅᓯᕆᔭᐅᕙᒃᑐᓂᒃ 
ᑲᓇᑕᒥ ᐅᓇᑕᖅᑐᒃᓴᓂᒃ ᐅᑭᐅᖅᑕᖅᑐᓂ ᐃᓂᒃᓴᖃᖅᑎᐅᕗᑦ ᐊᐅᓚᑕᐅᔪᓂᒃ ᑲᓇᑕᒥ ᐃᖃᓇᐃᔭᕐᕕᖕᒥᒃ 
ᓴᐳᓐᓂᐊᖅᑎᐅᔪᓂᒃ ᐊᒻᒪᓗ ᑲᓇᑕᒥ ᖃᖓᑕᓲᒃᑯᑦ ᐅᓇᖅᑕᖅᑐᒃᓴᖏᓐᓂᒃ ᐅᑭᐅᖅᑕᖅᑐᒥ, 
ᐅᖃᐅᔾᔨᒋᐊᖅᑎᐅᓂᐊᕐᒪᑕ ᐊᒻᒪᓗ ᑐᑭᓯᓂᐊᖅᑎᐅᖃᑕᕐᓗᑎᒃ ᒪᓕᒐᓕᕆᔨᐅᑎᑕᐅᕙᒃᑐᓂᒃ ᑎᒥᖁᑎᖏᓐᓂᒃ, 
ᐊᓯᖏᓂᒡᓗ ᖃᐅᔨᒪᑎᑕᐅᖃᑦᑕᕆᐊᖃᖅᑐᓂᒃ  ᓯᕗᓂᐊᒍᑦ.  ᖃᐅᔨᒪᔭᐅᔭᕆᐊᖃᖅᐳᖅ  ᓇᓂᓯᕕᖕᒥ 
ᑕᕆᐅᕐᒥᓗ ᐃᒪᕐᓂ ᓇᐅᑦᑎᖅᑐᐃᔪᖃᕐᓂᐊᖏᒻᒪᑦ ᐱᓂᖅᓴᐅᓇᔭᖅᑐᒥᒃ ᐊᓯᖏᓐᓂᒃ ᐊᕕᒃᑐᖅᓯᒪᓂᖏᓐᓂᒃ 
ᐅᑭᐅᖅᑖᖅᑑᑉ. ᐱᔾᔪᑎᖃᓗᐊᕐᓂᐊᕈᒥᒃ ᓇᓂᓯᕕᖕᒧᐊᖃᑕᕐᓂᖅ ᐅᖅᓴᖅᑕᐅᔭᖅᑐᖃᑦᑕᕆᐊᖃᕐᓂᖅ, 
ᓂᕆᐅᖕᓇᖅᓱᓂᓗ ᑭᖑᓂᑦᑎᐊᖓᒍᑦ ᐊᐅᓪᓚᑲᐅᑎᒋᖃᑦᑕᕐᓂᐊᖅᑐᑦ. 

 
ᐅᑭᐅᖅᑕᖅᑐᒥ ᑕᕆᐅᕐᒥ ᓇᐅᑦᑎᖅᑐᐃᔨᒃᓴᐃᑦ ᐅᒥᐊᕐᔪᐊᑦ ᐊᐅᓚᑕᐅᓂᖏᑦ ᑕᐅᕗᖓᐅᖃᑦᑕᕐᓂᐊᕋᓱᒋᔭᐅᕗᑦ 
ᓯᑕᒪᐃᖅᑕᖃᑦᑕᕐᓗᑎᒃ  ᖁᓖᖅᑕᖃᑦᑕᕐᓗᑎᒡᓗᓐᓃᑦ  ᑕᕆᐅᕐᒦᓐᓂᖏᓐᓂ.   ᑕᐃᒃᑯᓂᖓ 
ᐊᐅᓚᑕᐅᓪᓚᑖᕐᓂᖏᓐᓂ ᑕᕆᐅᕐᒥ, 



ᑕᒪᕐᒥᑲᓴᐃᑦ ᐅᓇᑕᖅᑐᒃᓴᐃᑦ ᐅᒥᐊᕐᔪᐸᖏᑦ ᖃᓂᒋᔭᖏᓃᖃᑦᑕᔮᖏᑦᑐᑦ ᑭᓯᐊᓂ ᐅᖅᓴᒋᐊᖅᑐᕆᐊᖃᓕᕈᑎᒃ. 
ᐊᐅᓚᑦᑎᓂᖏᓐᓂ ᑕᐅᕚᓂᖃᑦᑕᕐᓂᐊᖅᑐᑦ ᓴᓐᓂᕈᑎᐅᑉ ᐃᒪᖓᓂ, ᑐᒃᑐᔮᖅᑑᑉ ᑕᕆᐅᖓᓂ, ᑕᓪᓗᕈᑎᐅᑉ 
ᐃᒪᖓᓂ (ᐃᑳᕆᐊᖅᑐᕐᕕᖕᒥ) ᐊᒻᒪᓗ ᕼᐊᑦᓴᓐᐲᒥ ᑕᕆᐅᕐᒥ  ᐃᓛᓂᓚᐅᓱᖓᖅ  ᑎᑭᖃᑕᕐᓗᑎᒃ  
ᐅᑭᐅᖅᑕᖅᑐᒥ ᓄᓇᓕᖕᓂ ᓄᓇᓕᖕᒥᐅᑕᓂᒃ ᐃᓚᖃᑦᑎᐊᕆᐊᖃᕐᓂᖏᓐᓄᑦ ᐊᓯᖏᓐᓂᒡᓗ 
ᐃᑲᔪᖅᓱᐃᓂᖏᓐᓄᑦ ᐊᐅᓚᑦᑎᓂᖏᓄᑦ. ᒪᓐᓇᐅᔪᖅ ᒪᕐᕈᐃᓐᓈᒃ ᐅᒥᐊᕐᔪᐊᒃ ᑕᒃᐸᐅᖓᐅᓯᒪᓂᐊᖅᑑᒃ 
ᐅᑭᐅᖅᑐᖅᒧᑦ ᐅᒥᐊᖅᑐᕐᓇᐅᓂᖓᓂ, ᐊᒥᓱᓂᒡᓗ, ᐊᐅᓚᑦᑎᖃᑕᕐᓂᐊᖅᑐᑦ ᑲᓇᑕᒥ ᓯᑯᓯᐅᑎᓕᕆᔩᒃᑯᑦ 
ᓇᐅᑦᑎᖅᑐᐃᔨᖏᓐᓂᒃ ᓯᒡᔭᖁᑎᒋᔭᐅᔪᓂᒃ ᑲᓇᑕᒥ ᐊᐅᓚᑦᑎᓂᖏᓐᓂᒃ ᐅᑭᐅᖅᑕᖅᑐᒥ. ᑕᒪᒃᑯᐊ 
ᑕᕆᐅᕐᒦᓐᓂᖏᓐᓂᒃ ᐊᐅᓚᑕᐅᔪᑦ ᐱᓕᕆᓇᔭᖅᐳᑦ ᔪᒪᐃᒥᒃ ᐋᒃᑑᐸᑉ ᐱᒋᐊᓕᓵᕐᓂᖓᓄᑦ ᐃᒪᕐᓂ 
ᓯᑯᖃᓗᐊᖏᓐᓂᖏᓐᓂᒃ ᐅᕝᕙᓗᓐᓃᑦ ᓯᑯᐃᔭᖅᐸᓪᓕᐊᓂᖏᓐᓂᒃ. 

 
ᓇᐅᑦᑎᖅᑐᐃᓂᖏᓐᓄᑦ ᐊᓯᖏᓄᓪᓗ ᐊᐅᓚᑕᐅᔭᕆᐊᖃᖅᑐᓄᑦ, ᐋᕿᐅᒪᔭᐅᔪᖃᖅᐳᖅ ᐱᐅᓯᕆᔭᐅᔪᓂᒃ 
ᓅᑐᓐᓇᕐᓂᖏᓐᓄᑦ ᐅᒥᐊᕐᔪᐊᑦ ᐅᑭᐅᖅᑕᖅᑐᒥ ᐃᒪᕐᓂ ᒪᓕᑦᑎᐊᕆᐊᖃᕋᒥᒃ ᑕᐃᒃᑯᓂᖓ 
ᓱᑕᐃᔭᖅᑕᐅᓯᒪᑦᑎᐊᖅᑐᓂᒃ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ, ᓄᓇᒥᐅᑕᒥᒃ ᐃᒪᕐᒥᐅᑕᓂᒃ ᐊᒻᒪᓗ 
ᓇᖕᒥᓂᖅ ᒐᕙᓚᖃᕐᓂᖏᓐᓄᑦ ᐊᖏᕈᑎᓂᒃ, ᐊᒻᒪᓗ ᒪᓕᒃᑕᐅᑦᑎᐊᕆᐊᖃᕐᓂᖏᓐᓄᑦ ᑲᓇᑕᒥ ᓄᓇᕗᒻᒥᓗ 
ᐊᕙᑎᓕᕆᓂᕐᒧᑦ ᒪᓕᒐᐃᑦ. ᓄᓇᕗᒻᒥᒃ ᓄᓇᑖᕈᑎᑦ ᐃᓗᓕᖃᕐᒪᑕ ᑎᑭᑕᐅᔪᓐᓇᕐᓂᖏᓐᓄᑦ 
ᖃᐅᔨᒪᑎᑕᐅᖄᕆᐊᖃᕐᓂᖏᓐᓂᒃ ᓯᕗᓂᐊᒍᑦ ᖃᓄᐃᓕᐅᕐᕕᐅᒋᐊᓚᐅᖏᓐᓂᖏᓐᓂᒃ 
ᓄᓇᖁᑎᖃᕐᕕᒋᔭᖏᓐᓂᒃ ᑕᒪᐃᓐᓂᒃ ᓄᓇᖁᑎᖏᓐᓂᒃ, ᐊᒻᒪᓗ ᐃᓚᐅᑎᑕᐅᖃᑕᕐᓗᑎᒃ  
ᑐᓴᐅᒪᑎᑕᐅᓂᖏᓐᓄᒃ. ᑕᒪᕐᒥᒃ ᐅᒥᐊᕐᔪᐊᑦ ᓇᒧᖓᐅᕙᓪᓕᐊᓂᖏᑦ ᖃᓄᐃᓕᐅᕐᓂᖏᓪᓗ 
ᐃᓚᔭᐅᓯᒪᓂᐊᖅᑐᑦ ᖃᓄᐃᓕᐅᕈᑎᖏᔭᖏᓐᓄᑦ ᑲᑐᔾᔨᖃᑎᒌᑦ ᐅᓇᑕᖅᑐᒃᓴᓄᑦ ᐅᑭᐅᖅᑕᖅᑐᒥ, 
ᓅᑖᐅᓂᐊᖅᑐᓂᒃ ᐊᒻᒪᓗ ᐊᐅᓚᑕᐅᓂᐊᖅᑐᓂᒃ ᑲᓇᑕᒥᒃ ᓴᐳᓐᓂᐊᖅᑎᒃᑯᖏᑦ ᐊᒻᒪᓗ  ᑲᓇᑕᒥ 
ᖃᖓᑕᓲᖅᑏᑦ ᐅᓇᑕᖅᑐᒃᓴᑯᖏᓐᓄᑦ ᐊᐅᓚᑕᐅᔪᓂᒃ ᐅᑭᐅᖅᑕᖅᑐᒥ.  ᑲᓇᑕᒥᒃ  ᓴᐳᓐᓂᐊᖅᑎᒃᑯᑦ  
ᒫᓐᓇᐅᔪᖅ ᐅᓂᒃᑲᖅᑎᐅᖃᑦᑕᖅᐳᑦ ᖃᓄᐃᓕᐅᕐᓂᖏᓐᓂᒃ ᐊᒻᒪᓗ ᑐᑭᓯᓂᐊᕕᐅᖃᑦᑕᕆᐊᖃᕐᓂᖏᓐᓂᒃ 
ᑕᒪᕐᒥᒃ ᐅᑭᐅᖅᑕᖅᑐᒥᐅᑕᐃᑦ ᖃᓄᐃᓕᐅᕈᑎᒋᔭᖏᓐᓂᒃ ᐊᒻᒪᓗ ᐊᐅᓚᑦᑎᓂᖏᓐᓂᒃ. ᑖᒃᑯᐊ ᐱᓕᕆᐊᒃᓴᐃᑦ 
ᑐᕌᖓᔪᒥᒃ ᐱᖁᑎᖃᑦᑎᐊᕈᓐᓇᕆᐊᖃᕐᓂᖏᓐᓄᑦ, ᐊᒥᓲᖏᓐᓂᖅᐹᖑᔪᓐᓇᖅᑐᓂᒃ ᐅᒥᐊᕐᔪᐊᖑᓂᐊᖅᑐᑦ 
ᒪᓕᖕᓂᐊᖅᐳᑦ ᒪᓕᒐᕆᔭᐅᔪᓂᒃ ᑲᓇᑕᒥᐅᑕᓄᑦ ᐊᐅᓚᑦᑎᓂᕐᒧᑦ ᐱᐅᓯᕆᔭᐅᔭᕆᐊᖃᖅᑐᓂᒃ ᐊᒻᒪᓗ 
ᒪᓕᒐᓪᓗᑐᕐᓂᒃ ᐊᑐᖅᑕᐅᖃᑦᑕᕆᐊᖃᓕᐊᓂᒃᑐᓂᒃ ᐅᒥᐊᕐᔪᐊᓂᒃ ᐊᐅᓚᑦᑎᓂᕐᒧᑦ ᐅᑭᐅᖅᑕᖅᑐᒥ. 

 
ᐅᑭᐅᖅᑕᖅᑐᒥ ᑕᕆᐅᕐᒥ ᓇᐅᑦᑎᖅᑐᐃᔨᒃᓴᐃᑦ ᐅᒥᐊᕐᔪᐊᑦ ᐊᐅᓚᑕᐅᓂᖏᑦ ᑲᔪᓯᒋᐊᕈᑎᒃ ᐅᑭᐅᖅᑕᖅᑐᒥ, 
ᐅᑭᐅᖅᑕᖅᑐᒥ ᑕᕆᐅᕐᒥ ᓇᐅᑦᑎᖅᑐᐃᔨᒃᓴᐃᑦ ᐅᒥᐊᕐᔪᐊᑦ ᐊᐅᓚᑕᐅᓂᖏᑦ ᐅᒥᐊᕐᔪᐊᑦ ᐃᑲᔪᖅᑎᐅᓂᐊᖅᑐᑦ 
ᕿᓂᖅᑎᓂᒃ ᐊᒻᒪᓗ ᐃᑲᔪᖅᑕᐅᔭᕆᐊᖃᖅᑐᓂᒃ ᐊᐅᓚᑕᐅᔪᓂᒃ ᐊᒻᒪᓗ ᑐᐊᕕᕐᓇᖅᑐᓕᕆᔨᓂᒃ 
ᐱᓂᕐᓗᒃᑐᖃᖅᐸᑦ ᓲᕐᓗ ᐅᖅᓱᐊᓗᖕᒥᒃ ᑯᕕᓯᔪᖃᕋᔭᖅᐸᑦ, ᖃᖓᑐᐃᓐᓇᖅ ᐱᔭᕆᐊᖃᕐᓂᖏᓐᓂᒃ ᐊᒻᒪᓗ 
ᐊᑐᐃᓐᓇᐅᔪᓐᓇᕐᓂᖏᓐᓂᒃ ᒪᓕᒡᓗᑎᒃ. ᑲᓇᑕᒥ ᓯᑯᓯᐅᑎᓕᕆᔨᒃᑯᑦ ᓴᐳᓐᓂᐊᖅᑎᒃᑯᑦ 
ᓯᕗᓕᐅᖅᑎᐅᕙᖕᓂᐊᖅᑐᑦ ᕿᓂᖅᑕᐅᔪᖃᕆᐊᖃᓕᖅᐸᑦ ᐊᒻᒪᓗ ᐃᑲᔪᖅᑕᐅᔪᖃᕆᐊᖃᖅᐸᑦ; ᑭᓯᐊᓂ, 
ᐃᑲᔪᖅᓱᖅᑕᐅᔪᓐᓇᖃᑦᑕᕐᓂᐊᕐᒥᔪᑦ ᐅᒥᐊᕐᔪᐊᒃᑯᑦ ᐅᓇᑕᖅᑐᒃᓴᐃᑦ, ᑐᒃᓯᕋᕐᕕᐅᒍᑎᒃ, ᐃᑲᔪᖅᑕᐅᔪᓗᑎᒃ. 

